
Anunsio tokante pèrmit relashoná ku vürwèrk
[bookmark: _GoBack]
Willemstad - Minister di Hustisia i Minister di Tráfiko, Transporte i Planifikashon Urbano ta trese na konosementu di interesadonan e siguiente anunsionan relasoná ku benta di vürwèrk.

- Pa importashon di vürwèrk for di eksterior mester di un pèrmit di importashon di Kapitan di Haf, ku ta optenibel na su ofisina;
- Pa almasená, e vürwèrk importá den “Kruithuis” mester hasi un petishon na tempu riba un formulario espesial pa esaki, optenibel na Servisio di Obra Públiko na e departamentu “Openbare Voorzieningen”
- E vürwèrk importá mester ta segun e reglanan stipulá den kartanan di dia 5 di yüni 1996 i 9 di sèptèmber 1997 di Gezaghebber di ántes Teritorio Insular di Kòrsou dirigí na tur importadó di vürwèrk segun artíkulo 5 insiso 1 i 2 di “Eilandsbesluit Ontplofbare Stoffen Curaçao (A.B. 1963, no. 33)”; 
- Mester kumpli ku e nota “EISEN EN VOORWAARDEN VOOR DE OPSLAG BIJ VERKOOPPUNTEN EN TRANSPORT VAN VUURWERK”, manera stipulá dor di Minister di Hustisia i Minister di Tráfiko, Transporte i Planifikashon Urbano dia 28 di novèmber 2018; 
- Pa transportá vürwèrk riba karetera públiko mester di dos pèrmit, un pèrmit di transporte di Kapitan di Haf pa “Kruithuis” i un pèrmit di transporte di Servisio di Obranan Públiko for di “Kruithuis” pa lugánan di benta ku ta optenibel respektivamente serka Kapitan di Haf i Servisio di Obranan Públiko, departamento “Openbare Voorzieningen”;
 - Transporte di vürwèrk por tuma lugá solamente den vehíkulo ku ta di kùr espesialmente pa tal transporte; E petishon pa kùr e vehíkulonan mester ta entregá na Ofisina di Kapitan di Haf;
- Petishon pa haña pèrmit di disposishon i di benta di vürwèrk durante kambio di aña 2021/2022 mester ta entregá promé ku djabièrnè 10 di desèmber 2021 riba un formulario espesial ku ta optenibel na Servisio di Obra Públiko, departamento “Openbare Voorzieningen”;
- Banda di e formulario di pèrmit di disposishon i benta di vürwèrk durante kambio di aña 2021/2022, kada persona mester entrega su komprobante di inskripshon na Kámara di Komersio (KvK) i tambe su crib-nummer na Servisio di Obranan Públiko;
- Tur e petishonnan i pèrmitnan menshoná di akuerdo ku artíkulonan 26 i 29 di Lei “ Eilandsverordening leges, precariorechten en retributie Curaçao 1992 (A.B. 1992, no. 20)”, manera adaptá, ta suheto na pago di “leges”;
- Tur hende mester mantené nan mes na e reglanan di siguridat i di òrdu públiko  ora subi e tereno di “Kruithuis”;
- Si e medidanan enkonekshon ku covid ta permití, pa haña pèrmit pa tene shou di pagara riba kaminda públiko, mester hasi petishon na Ofisina di Polis (departamento “Bijzondere Wetten”) na Rio Canario por lo ménos tres siman promé ku esaki tuma lugá i risibí pèrmit i tambe mester notifiká Brantwer Kòrsou i Servisio di Obranan Públiko;
- E pèrmit pa bende vürwèrk na públiko por wòrdu pidi dor i tambe entrega na solamente e persona ku ta responsabel pa e punto di benta. Pues kada pèrmit ta wòrdu hasi individual;
- Un tim multidisiplinario konsistí di personal di brantwer Kòrsou, Keurpo Polisial Kòrsou, Servisio di Obranan Públiko, Douane, Departamentu di Medio Ambiente i MEO, ta bai kontrolá e adrès i tambe establesimentu di benta / kònteiner pa kua un pèrmit a wòrdu pidi. E adrès i tambe establesimentu konforme e petishon pa benta di vürwèrk, mester kuadra ku regla di lei, pa por bini na remarke pa un pèrmit;
- E persona ku a hasi petishon ta obligá pa asistí na eventual seshon nan di informashon ku ta keda organisá dor di un di e instansianan di gobièrnu; 
- Na momento ku Brantwer Kòrsou, Servisio di Obranan Públiko i Servisio di Medio Ambiente ta bai tèst e vürwèrk e importadó mester ta presente. Kada importadó ta responsabel di apuntá un òf mas persona pa saka e vürwèrk i sende e vürwèrk ora personal di Brantwer Kòrsou indiká esaki
- Ta eksigí di e importadó pa laga tèst mínimo un di kada modèl di vürwèrk ku e  importadó a importá
- E almasenahe di vürwèrk mester ta warda konforme e eksigenshanan pone den e nota “EISEN EN VOORWAARDEN VOOR DE OPSLAG BIJ VERKOOPPUNTEN EN TRANSPORT VAN VUURWERK” i dependiendo di e alokashon i sirkunstanshanan e  tim multidisiplinario lo por pone kondishonnan adishonal;
- E forma di benta kaminda ku ta kue vürwèrk hinka den garoshi pa bai paga na kaha (vürwèrk supermarket) NO ta permití; 
- Na kada establesimentu di benta / kònteiner e bendedó mester kumpli ku e lei, reglanan vigente i e medidanan tuma enkonekshon ku covid. Por pone un muestra di kada modèl di vürwèrk pa mustra na e públiko, sobra vürwèrk mester ta warda den un drùms òf kònteiner aprobá dor di Brantwer Kòrsou.

